
Նորին Սուրբ Օ ձութ յունն իր վերա դա րձից երկու օր անց գնա 
հա տ ությա ն հեա ևյա լ խ ոսքը Հղեց Ա Մ Ն -ի  Հ ա յո ւթ յա ն ը * Ամերիկայի  
Հա յոց Ա ռաջնորդա կան թ եմ ի  Հաստատման 100-ա մ յա կ ի տոնակատա
ր ո ւթ յո ւններ ը  բա րձրորեն կա զմա կերպ ելու և  նշելու Համար.

Ш  ТНЕ АГТЕКМАТН ОР ТНЕ СЕ1ЧТЕШ1АЬ СЕԼЕВКАТIОN

Մայիս ամսուան ընթացքին գեըագոյն եըջանկութիւնը ունեցանք 
Ամեբիկահայոց Աըևելեան Թեմի հրաւէրով այցեյեյու Նիւ Եորք, Պոստոն 
և Ուստր քաղաքները նաիւագահեյու համար Ամեբիկահայոց Թեմի 
հաստատման հաըիւըամեակի հանդիսութեանց:

Փառք և գոհութիւն կ՚ընծայենք Աստուծոյ որ շնորհ ըըաւ Մեզի Մեր 
պարտաւոըութիւննեըը մեծաւ մասամբ կատարելու: Ցաւօք սրտի, 
առողջական պատճառներով և բժիշկներ ու թեյադրութեամբ հաը- 
կադրուեցանք զեղչել որոշ ձեռնարկներ և մանաւանդ պարտաւորուեւ 
ջնջել Ամեբիկահայոց Աըևմտեան Թեմին և Գանատայի Հայոց Թեմին 
Մեր ծըագրեալ այցելութիւնները:

Չորս ամիսներ Նիւ Եորքի մէջ բժշկական քննութեանց և 
դարմանումի ենթարկուեւէ ետք, ահա վերադարձանք ի  Մայր Աթոռ Ս. 
էջմիածին, ուրկէ Մեր շնորհակալութեան ու գնահատանքի խօսքը 
ուղղելէ ետք Մեր բժշկական խնամատարութեան առիթով, սրտի պարտք 
համարեցինք Մեր այս յորդորական խօսքը ուղղեւ Աըևելեան Թեմի 
Առաջնորդ Սրբազանին, և հոգևորականաց դասուն. Թեմական ժողովին, 
բոլոր ծուխերուն և յատկապէս անոնց որոնք մասնակից եղան 
հարիւրամեակի հանդիսութեանց:

Ի՜նչ մնաց, և ի՜նչ պիտի մնայ, 100-ամեակի տօնակատարութեան 
այս խանդալից օրերէն: Հանդիսութիւններու մանրամասնութիւննեըը 
ձեզի ծանօթ են գլխաւորապէս մամուլի մէջէն: Բոլոր անոնք որոնք 
անձամբ մասնակցելու և ներկայ գտնուելու բախտաւոր առիթը ունեցան 
վառ յիշատակներ կը պահեն այդ բոլոըէն: Բայց ահա երեք ամիսներ 
անցան և դեռ ուրիշ ամիսներ աւ պիտի անցնին:

Ի՜նչ պիտի մնայ այդ բպոր էն: Պարզապէս ծովու ալիքներու նման 
ապրումներու մակընթացութի՜ւն մը, որուն առհասարակ կը յաջորդէ 
տեղատուութիւն նիւթեղէն բնութեան օրէնքին համաձայն: Յիշատակ
նե՜ր, որոնք ժամանակի հետ իրենց գոյնի վառ կենդանութենէն կը 
պարպուին, կը տժգունին, օր մըն ալ անհետանալու համար:

« ՀԱՐԻԻՐԱՄԵԱԿԷՆ Ե ՏՔ ...

Ինչպէս բազում առիթներով և հրապարակաւ ըսինք, 100-ամեակի 
բուն իմաստը, աբժէքը և նպատակը մեր Հայց. Առաքելական Ս. Եկե- 
ղեցւոյ վերակենսաւորումն է, նոր վերածաղկումն ու պտղաւորումը ի 
խնդիր մեր ժողովուրդի հոգևոր, բարոյական և ազգային զարգացման: 
Բնականօրէն ազգային Առաջնորդարանի հրատարակութեանց մէջ դուք 
առիթ կ՛ունենաք կարդաւու Մեր արտասանած խօսքերու ամբողջու- 
թիւնը, թէ' Ս. վարդան Մայր Տաճարին, թէ' էլւիս Այլընտի և թէ' 
«Ուոլտորֆ Ասթորիա» հիւրանոցի մէջ կազմակերպուած մեր 
ճաշկերոյթին (9  Մայիս):

Այստեղ կ՛ուզենք միայն ընդգծել հիմնական նշանակութիւն ունեցող 
կարգ մը երևոյթներ, որոնք վստահաբար առիթ պիտի ըԱան ձեզի 
համար անձնական անհատական խորհրդածութեան և հաւաքական 
զրոյցի և հաւանաբար դառնան խթան, մղիչ ոյժ՝ նորանոր ծառայութ- 
եանց:

Л

1. Ամենէն գեղեցիկ, իմաստալից և հարուստ բովանդակութիւն 
ունեցող ձեռնարկներէն մէկը հարիւրամեակի տօնակատարութեանց 
սկզբին հոգևորականաց ինքնահայեցողական խորհրդածութեան և 
խորհրդակցութեան եռօրեայ նիստն էր Պրանքսի մէջ {Նիւ Եորք), ուր 
սքանչեւի պատեհութիւնը ունեցանք ի մի համախմբուած տեսնելու 
Ամերիկայի Արևելեան և Արևմտեան թեմերու և Գանատայի Թեմի 
հոգևորակաները իրենց թեմակալ հոգևոր Առաջնորդներու գլխաւո- 
րութեամբ, որոնց միացած էին նաև Հարաւային Ամերիկայի երեք 
թեմերու Առաջնորդները:

Գործնական հայեցակէտով դիտուած' խորապէս ճշմարիտ է այն 
խօսքը թէ Եկեղեցին առհասարակ պարզ հաւատացեալի համար կը 
տեսնուի, կ՚արժևորուի եկեղեցական անձերուն մ էջ էն : Սարկաւագը, 
քահանան, վարդապետը, եպիսկոպոսը, կաթողիկոսը, իւրաքանչիւրը իր 
պարտաւորութեանց ծիրին մէջ տեսակ մը հայելին է  Եկեղեցիին: 
Ինչպէ՜ս ապրինք, ինչպէ՜ս աղօթենք, ինչպէ՜ս խօսինք, ինչպէ՜ս 
գործենք, ինչպէ՜ս վերաբերուինք, որ ժողովուրդը մեր անձերուն մէջէն 
տեսնէ Քրիստոսի պատկերը, Աւետարանի ուսուցումներուն վաւերա- 
կանութիւնը, Հայց. Առաքերական Եկեղեցւոյ սուրբ աւանդութեան 
առկայութիւնը և Աստուծոյ և մշակոյթին նուիրման ու ծառայութեան այն 
ոգին, որ Քրիստոս արտայայտեց ըսելով. «Տա նդ  (եկեղեցւոյ) հանդէպ 
ունեցած նախանձախնդրութիւնս զիս պիտի ուտէ»  (ՅՈՎՀ. Բ. 17):

Մենք յաճախ կը քարոզենք ըսելով, յորդորելով, որ ժողովուրդը 
ապաշխարութեան, ինքնաքննութեան, ինքնաբիւրեղացման միջոցաւ 
պէտք է  վւոխուի և անցնի «/ւ խաւարէ ի լոյս, յապականութենէ 
յանապականութիւն, յանգիտութենէ ի գիտութիւն ճշմարտութեան 
իւրոյ», ըստ մեր ժամագրքի այս խիտ և պերճախօս բառերուն: 100 ֊ 
ամեակը պէտք է ներշնչէ մեզի քաջութիւնը անձա՛մբ կերպարանա- 
փոխուելու: Քրիստոսի առաքեաւներու և անմիջական առաջին 
հետևողներու հաւատքի վառ կենդանութիւնը և մինչև ինքնազոհո- 
ղութիւն տանող նուիրումի և ծառայութեան անսակարկ ոգին պէտք է

միա խ ա ռնուի մեր ա բե ա ն  մ էջ : Ես ե ր բե ք  չ ե մ  մոռնա ր ա յն  խ օ ս ք ը . որ 
Ե րուսա ղէմի Հա յո ց  Պ ա ւո րիա ր քներէն Թ ո ր գ ո մ  Ա րքեպ ս. Գ ուշա կեա նը  
ը ն դա րձ ա կ յօ դ ո ւա ծա շա ր ք  մը {ա պ ա  ա ոա նձին հ ա տ ո ր ո վ  հ ր ա տ ա -  
ր ա կ ո ւա ծ «Բ ա ր եկ ա ր գ ո ւթ ի ւն  Հա յց . Ե կ ե ղ ե ցւո յ» խ ո ր ա գ ր ի  տ ա կ) գ ր ե լէ  
ե տ ք «Ս ի ո ն »  ա մ ս ա գ ր ի ն  մէջ ը ս ա ւ ո ր պ էս  ե զը ա կ ա ցո ւթ ի ւն . « Հ ա յ 
Ե կեղեցւոյ բա րեկա րգութ ի ւն ը  կը կա յա նա յ հ ա յ եկեղ եցա կա նի բ ա ր ե կ ա ր ֊ 

գութ եա ն մ է ջ » :
Այս տեսակէտէն' Մեզի համար յատուկ ուրախութեան աոիթ եղաւ 

Մեր շատ կարճ այցելութիւնը Ս. Ներսէս Հոգևոր ճեմարան, հոգևորա
կանաց դասուն հետ միասին: Նման դպրեվանքներէն է որ պիտի դուրս 
գան մեր նոր հոգևորականները: Ոյժ տուէք Ս. ՆԵՐՍԷՍ Աստուածա- 
բանական դպրոցին, ամենէն կարևորը, նիւթական «առաւելութիւն»նե- 
րէն շատ աւելի անդին և վեր' իմացական ուսումնական նկարագրային 
և ծառայողական իսկական առաւեւութիւններու ձեռքբերումն է ի սպաս 
Ամերիկահայ մեր ժողովուրդի հոգևոր առողջ սնուցման, մանաւանդ 
նիւթապաշտութեամբ տիրապետուած կեանքի ներկայ պայմաններուն 
տակ:

Եկէ՚ք խոնարհական ոգիով առ Աստուած և սիրոյ ու ծառայութեան 
ոգիով աո հաւատացեալ ժողովուրդն մեր' գիտնանք, քաջութիւնը 
ունենանք 100-ամեակի այս առիթով անձամբ վւոխուեյու և զգացնելու 
մեր ժողովուրդին պայծառակերպութեան զօրութեան բարերար ազդե- 
ցութիւնը մեր Ս. Եկեղեցւոյ կեանքին մէջ Միացեալ Նահանգներու և 
Գանատայի այս տարածքին:

2. Մեր հայեցողութեամբ' հարիւրամեակը իր բուն նպատակին մէջ 
ուղղուած է հայ երիտասարդ սերունդին: Անցեալը փոխել անկարելի է: 
ինչ որ եղած է' եղած է : Ինչ որ ըղալիք է' ա՛յդ է  մեր պարտքը: Մեր 
հայրերը ըրին ինչ որ կրնային ընել, սպիտակ ու սև կողմերով, գոհա
ցուցիչ կամ անգոհացուցիչ չափերով, կամ լաւ ու վատ եղանակներով: 
Աստուած է անոնց ըրածներուն դատաւորը: Ինչպէս Պօղոս Առաքեալ 
կ՚ըսէ. « Ինչ որ անցած է' կը մոռնամ և կը նայիմ դէպի առաջ» (Փիլիպ. 
Թ13):

Մենք կրցանք ներկայ ըւլալ մեր փոքրիկներու մէկ հանդէսին 
Առաջնորդարանի «  Գավուքճեան» սրահին մէջ: Տեսանք անոնց շնորհ- 
ներուն ծաղկումը դպրոցական-կրթական գործունէութեան ճամբով: 
Սքանչելի էր անոնց արտայայտած թարմ շունչը: Կը մնայ, որ անոնք այդ 
շունչով շարունակեն տոկալ և աճխ իրենց երիտասարդութեան և 
չափահասութեան տարիքին, մինչև ի  խորին ծերութիւն: Որովհետև ոգին 
ժամանակի ու տեղամիջոց կամ տարածութեան պայմաններէն վեր է:

Դժբախտաբար Մեր անհանգստութեան պատճառաւ կարելի չեղաւ 
Մեզի համար այնքան ցանկայի հանդիպումը ունեալ մեր երիտասարդ 
սերունդի ներկայացուցիչներուն հետ: Բայց առիթներ ունեցանք Մեր 
մտածումներն ու զգացումները և սպասումները արտայայտեյ այլազան 
խօսքերու ընթացքին: А.С.У.О.А.-Д նման օրինակելի կազմակերպու- 
թիւնները պէտք է նոր շունչ, նոր ոյժ քաղեն 100-ամեակի տօնակատա- 
րութենէն: Եւ այս պարտաւորութիւնը առաջին հերթին կ ՚իյնայ երիտ ա ֊ 
սարդութեաՂձ վրայ: Դո՛ւք էք, երիտասարդներ և երիտասարդուհիներ,

որ պիսւի աշխուժացնէք ձեր կեանքը եկեղեցւոյ մէջ և եկեղեցւոյ շուրջ: 
Դուրսէն ուրիշները պիտի չգան և ձեր ձեոքերէն բռնեն ու առաջնորդեն: 
Դուք էք որ պիտի ստանձնէք պարտաւորութիւններ: Կ ա ՚յ աւելի գեղեցիկ 
մարդկային արարք քա ն այն երբ մարդ էակը, այր կամ կին, 
պատասխանատուութիւնը և ծաոայութիւնը կը զգայ որպէս անձնակա՛ն 
շահագրգռութիւն, աձնական պարտք (регеопа1 гезрогшЬПку апс! тойуа^оп): 

Գիտեմ աշխարհիկ կեանքը (տշշա1յոտԱշ \уау օք Ме; դարձած է շատ 
գրաւիչ ներկայ դարուն: Բայց կեանքը աւելին է  քան սպառողակա- 
նութեան ընթացքը (Աքշ ւտ тоге 1Ьап յստէ а ргосеБв օք соляитапвт}: Հաւատք, 
գաղափար, իդէայ, տեսիլք, հոգեկան վայելք, մնայուն արժէքով 
ծառայութիւն - ահա ասոնց նման սկզբունքներով է որ պիտի արժեցնէք 
ձեր մարդկային և ազգային գոյութիւնը:

Օն յառա՜ջ: Նայեցէք դէպի նոր հորիզոններ: Անցեալը մի մոռնաք, 
բայց անցեալով մի գոհանաք: Ի՞նչ կ՚ընէք դուք, այդ է  էականը: Խօսիլ, 
դժգոհիլ, քննադատել երիտասարդութեան ամենէն բնորոշ և առողջ 
յատկանիշները չեն : Գործել, տեսիյք ունենալ, նպատակով շարժիլ, 
յառաջ գնալ, անցեափն վրայ նոր իրագործում աւելացնել - ահա ասոնք 
են երիտասարդութեան իսկական նկարագրին գիծերը: Թող 100- 
ամեակը դառնայ ձեզի համար նոր մարտահրաւէր (сЬаПеп̂ еЛ՜

3. Մենք եղանք էսիս Այւընտ, Նիւ Եորքի և Նիւ ճըրզիի հպած այն 
կղզեակը, ուրկէ հարիւր հազարաւոր մարդիկ աշխարհի չորս կողմերէն 
մուտք գործեցին Ամերիկա: Անոնց շարքին հազարաւոր հայեր ԺԹ 
դարուն և անկէ ետք անցան այդ դուռն»էն և իրենց մայր հողին վրայ 
կորսնցուցած ազատութիւնը վերագտնելով' վերստին իրենց ընտանե
կան և համայնքային կեանքը կառուցին այս օրհնեաէ հողին վրայ:

Ձեզմէ անոնք որոնք հակառակ փոթորկալից մթնպորտին և տեղա
տարափ անձրևին ներկայ գտնուեցան այդ ժողովրդական հանդիսութ- 
եան, լսեցին Մեր խօսքը, որուն մէջ անցեափ զրկողութեան, ճնշուածութ- 
եան, բռնակալութեան, հալածանքի, ջարդի, ցեղասպանութեան տխուր 
պատկերները շարժապատկերի նման արագօրէն յիշատակելէ ետք 
անդրադարձանք մեր նո՛ր իր ականութեան, ազատ ու անկախ 
Հանրապետութեան ստեղծումին Մայր Հայաստանի մէջ և մեր հոգևոր 
ծննդավայրի և սննդավայրի աղբիւր' Մայր Աթոո Ս. էջմիածնի ազատ և 
եռանդուն գործունէութեան ծաւալումի և զարգացումի կենսընթացին: 

Այո՛, պէտք է զգանք, որ «  նոր ազգ»  ենք, «  նոր ժողովուրդ» , ոչ թէ այն 
գաղափարով որ նոր աշխարհ կուգանք: Ո՛չ: Դարաւոր կաղնի ենք 
մենք: Նոր ենք այն իմաստով որ մեր ինքնութեան և արժա նա ֊ 
պատուութեան տէր դառնալու և սեփական միսւքով, սեփական 
ձեռքերով և միասնական ջանքերով մեր կեանքի ընթացքը մեր հաւատ- 
քին, գաղափարական հասկացողութեան և կամքին համաձայն 
տնօրինեւու մշտարթուն զգայնութիւնը ունինք և անով կը գործենք:

էլլիս Այւընտները այխս թող մնան որպէս պատմական յիշատակ: 
Այսօր ճանապարհներ պէտք է  բացուին դէպի հայրենիք, հաղորդակ- 
ցութեան և մասնակցութեան, միասնական աշխատանքի շատ աւելի 
ազդու և բարերար միջոցներ պէտք է ստեղծուին: Այնպէս ենք մտածեւու 
որ օր մը մեր զաւակներն ու թոռներն ու ծոռները կարենան հայրենիքի

և Եկեղեցիի տարեգրութեան մէջ ցոյց տալ մեր ահուները, մեր դրոշմը, 
կնիքը, հետքը, քրտինքը, տաղանդը:

Բպորդ ա[ քաջ գիտ էքթէի՜նչ դժուարութիւներու ու նեղութիւններու 
մէջէն կ՛անցնի Մայր Հայաստանը այս օրերուն, անկախութեան այս 
հաստատման և ամրացման փափուկ շրջանին: Հիմա այլևս իւօսքի 
ժամանակը չէ : Թող մեր գործը ըլլայ մեր խօսքը: Ապրեցէ՚ք չաւագոյն 
պայմաններու տակ, բայց կը խնդրեմ ձեզմէ. ապրեցէ՚ք ոչ շոայյաբար, 
այլ ժուժկալօրէն, խնայողաբար, ոչ-զրկողաբար: Ապրեցէ՚ք այնպէս որ 
կարենաք ձեր տաղանդէն ու քրտինքէն բաժին հանել մեզ բպորս իր 
թևերուն տակ համագրկող մօրը' Հայաստանին, իր նո՜ր դիմագիծով, իր 
նո՜ր առաքելութեամբ. իր նո՜ր հրամայականով:

4. Ըլըս՜յ Թեմական Պատգամաւորական Ընդհանուր ժողովին, ըւլա՜յ 
«/?ւուտորֆ Ասթորիայի» շքեղ ճաշկերոյթին, ըլլա՜յ Պոստոնի կամ 
Ուստրի մէջ Մեր արտասանած հրապարակային խօսքերու ընթացքին 
ջանացինք մեր կարողութեան և ժամանակի ներած սահմաններու մէջ 
100-ամեակի առիթով ցոյց տալ թէ 100 տարիներ առաջ երբ իյրիմեան 
Հայրիկ թեմը հաստատեց յատուկ Հայրապետական կոնդակով, Մայր 
Աթոռ Ս. էջմիածինը կը գտնուէր Ռուսական Ցարական իշխանութեան 
ներքև, ապա իյնալու համար 70 տարիներու ճնշման, բոնատիրական 
կարգերուն տակ Խորհրդային Իշխանութեան հակակրօնական, համայ
նավարական գաղափարախօսութեամբ գործող վարչակարգի տակ: 

Այսօր նոր արև է ծագեր Ամենայն Հայոց Կաթողիկոսութեան վրայ և 
անոր հոգևոր կեդրոնը' Ս. էջմիածինը ունի բոլոր հնարաւորութիւնները 
նոր և տենդագին աշխատանքի, հոգիներուն մէջ 70 տարիներու 
քանդուածը վերականգնեի և քրիստոնէական սուրբ հաւատքի, Ա ւե ֊ 
տարանի մաքուր և ազնուացուցիչ ու երջանկաբեր ուսուցումներու, 
Հայց. Եկեղեցւոյ աւելի քան 1700 տարիներու հարուստ հոգևոր ժառան- 
գութեան բարիքները մեր ժողովուրդին բաշխելու, որպէս բարոյական 
տոկուն կռուան և միանգամայն ներշնչարան նոր իրագործումներու: 

Մարդ-ոյժի կարիքն է  առաջնահերթը: к Մարդ է որ գործէ զերկիր» 
ըստ Աստուածաշնչի ուսուցման: Մարդն՜ ալ կ՛ապրի երկրի վրայ: 
Կեանքը երկրաւոր և մարմնեղէն երեսներուն մէջ կարիքն ունի 
նիւթական միջոցներու: Ահա թէ ինչո՜ւ համախորհուրդ Ամեբիկահայոց 
Արևելեան Թեմի Թեմական իշխանութեան հետ, որոշուեցաւ հաստատել 
ՀԱՐԻԻՐԱՄԵԱԿԻ ՀԻՄՆԱԴՐԱՄ մը (СсШепма! Епёо\утеп1 РипйЛ որուն 
տարեկան եկամուտին կէսը պիտի յատկացուի Մայր Աթոռ Ս. էջմիած- 
նին և միւս կէսը Արևելեան Թեմին, կրօնական-դաստիարակչական 
նպատակներու իրագործման համար:

Մենք սրտի պարտք կը զգանք Մեր այս "ՀԱՅՐԱԿԱՆ ԽՕՍՔ՚՚ին մէջ 
գրաւոր կերպով անգամ մը ևս Մեր խորագոյն և ջերմագին շնորհա- 
կալութիւնները և բարձրագոյն գնահատանքը յայտնեյ բոլոր անոնց, 
որոնք սիրայօժար կամքով մասնակցեցան այդ Հիմնադրամի գոյացման: 
Շատեր ցարդ առիթ չունեցան: "Հարիւրամեակի հիմնադրամ՛՛ը բաց 
յայտարարեցինք, որպէսզի անոնք որ կը ցանկան' կարենան իրենց 
ներդրումները կատարել, Ազգային Առաջնորդարանի միջոցաւ ( Նիւ 
Եորք):

Սիրելի՚ք, կարևորը կա՛մքն է, հաւատքով ամուր, յպսով պրկուած և 
սէրով շարժող: Անգյիացի մեծագոյն գրագէւո Շեյքսվւիրը ըսեր է. ж Անդ 
ուր կամք կայ' անդ հնարք կայ» (ДУЬеге 1Ьеге ւտ а у«11 Леге ւտ а ч/ау): Ես այ կը 
սիրեմ նոյն ճշմարւոութիւնը ըսեյ ուրիշ բառերով. « Այնտեղ ուր սէր կայ' 
հազար միջոց կայ»  (У/Ьеге 1Ьеге ւտ 1оуе Леге аге էհօստՅոժտ օք ^аув): Կարևորը 
սէ ՚րն է, կա՛մքը, հաւա ՚տքը և մասնակցեյու իմաստութիւնն ու 
քաջութիւնը: իլրաքանչիւրը իր ձևով և իր չափով: Սովորաբար մարդիկ 
յաճախ կը տարուին մտածեյու որ տուողները առհասարակ մեծահա
րուստներն են, մասնակցողները' տաղանդաւորները: Մինչդեռ ամէն մէկ 
անձ, տնտեսական ինչ մակարդակի վրայ այ որ գտնուի, ինչ կարողութ- 
եան տէր որ ըէլայ' ինքզինք պիտի արժեցնէ ո՛չ իր ունեցածովը, այլ' իր 
տուածովը: Մենք Եւրոպայի մէջ տեսած ենք բազում ազգեր ու 
մանաւանդ Եկեղեցիներ: Քաղաքացիներն ու անդամները բպորն այ կը 
մասնակցին: Այդ համընդհանուր մասնակցութիւնն է անոնց յաջողութ- 
եան կարևոր գաղտնիքներէն մէկը:

Այսօր ով որ ցանկա/, այսինքն' սէր ունենա] հանդէպ իր Ս. Եկեղե- 
ցիին և անոր պատմականօրէն բաբախող սիրտը հանդիսացող Մայր 
Աթոռ Ս. էջմիածնին' չի կրնար անտարբեր մնալ իր հոգևոր մօր 
նկատմամբ:

Ահա մտեր ենք մեր Եկեղեցւոյ պաշտօնական հիմնադրութեան կամ 
քրիստոնէական հաւատքի որպէս ազգային կրօն պետականօրէն 
ճանաչման 1700-ամեակի տօնակատարութեան ընթացքին մէջ: Քանիցս 
արտայայտուած ենք, որ 1700-ամեակ տօնել' չի ՛ նշանակեր մէկ երկու 
շքեղ ձեռնարկներ կազմակերպելով մեր ինքնութիւնը փայփայել և մեր 
հպարտութիւնը սիրամարգի վերածել...: Այդ տօնակատարութիւնը 
ինքնագիտակցութեան, ինքնաճանաչման և օտար ազգերու և Եկեղե- 
ցիներու կողմէ մեր ինքնութեան ճանաչման, մեր նոր սերունդի 
դաստիարակութեան հսկայածաւա[ շարժումի մը պէտք է վերածուի: 

Բայց այս բպորը կ՛ըլլան այն ատեն երբ մենք վերստին արթննանք 
մեր թմբիրէն, անտարբերութեան կամ ձևական ու պարագայական 
պատկանելիութեան թոյլ զգացումներէն, վեր աշխուժանանք և կենսու
նակ, առոյգ մասնակցութեամբ, զոհողութեան յանձնառումով մօտենանք 
մեր կեանքին և առաքեւութեան 100-ամեակի տօնակատարութեան այս 
օրհնաբեր աոիթով:

ի Մայր Աթոռ Ս. էջմիածին կ՚աղօթենք որ Ամերիկահայոց Արևեւեան 
թեմը ու առհասարակ Միացեաւ Նահանգներու Արևմտեան շրջանի և 
Գանատայի մեր թեմերը, ծխական եկեղեցիները, համայնքային 
կազմակերպութիւնները և ամբողջ հաւատացեաէ ժողովուրդը մտնէ 
վերածաղկումի նոր շրջանի մը մէջ ի հաղորդութեան և ընդ հովանեաւ 
Ամենայն Հայոց Կաթողիկոսութեան' Մայր Աթոռ Ս. էջմիածնի:

Ողջ լերուք ի Տէր, զօրացեալք շնորհօք Սուրբ Հոգւոյն, և յաւէտ 
օրհնեալ ի  Մենջ. ամէն:

ԳԱՐԵԳԻՆ Ա 

ի Մայր Աթոռ Ս. էջմիածին» :




